
6.tminun

uka bgiran qu lukus ru hhilaw sraral. nanu si qa tminun nanak ga, thuyay mlukus ru hmilaw.
nanu t'aring laqi cipuq Iga, rmaw ru tgbaq tminun qu llaqi knering la. si say mkrakis lga, baq
tminun qu knering Tayal la. ini piyang cbaq tminun qu yaya. skahul rmaw mciyow mwah tgbaq
tminun. mttring na knering ga misu magal. ptutan na knering ga, ana su knwan ga ini balay
gbaqg tminun. maki qu mttring balay na knering ru maki balay uzi qu mtutan balay na knering
sraral.

nuka qa galan nha wayaw tminun. nanu muhi kgiy kwara qutux qutux blihun galan nha
tminun ru ssaqis nha pala, lukus ru hilaw. melamu balay qu yow na tminun gani. muhi kgiy
ha ru sm'ung kgiy ru kkgiy la. masuq kkgiy Iga, mnuka la. masuq mnuka Iga, mcira la. masuq
mcira Iga, mlos la. masuq mlos lga, pinwayay la. masuq pinwayay lga, qlsay la. masuq qlsay
lga, tminun la. magaliq Iga, thuyay smaqis lukus, pala ru hilaw la. nanu si say qutux kawas na
yOow qu tminun gani.

te ciwan byacing na kawas ga, muhi kgiy ha. ru ciwal byacing pinrkyas na kgiy lga,
mhugqing Iru s'ung la. mequtux muhi kgiy imagal kawas ggalan nha. ru yugun rhiyan muhi lozi.
kbsyaq yan qu kgiy ga, muha si ktu ikhi qu gqmusu na kgiy Iru yaqih galan nuka la. nanu si sa
qutux kawas ga, mepayat sm'ung qu kgiy. nanu ciwal balay byacing qa mcyogun qu kwara yow
tminun gani. nanu ini balay hngaw mciyow qu kknering sraral. ana mhkangi musa mqumah ga,
mnuka ini ga mcira na. lhngan ga milaw hayun mciyow na qu kknering. ini balay hngaw
mciyow qutux ryax qu kknering sraral. ini kuci hani ini balay kmi mciyow ga, musa uka lukus
ru hhilaw qu qutux ngasal.

sm'ung kgiy qani ga, buli ss'ung nha. puqing balay kutan nway t'aring rhiyan tmangu qu
kgiy ru musa blaq kutan babaw nya lozi. qutux gbaq s'ung lga, slatun cikah rrima qu Ibak nya.
nway blaq anun kinkgiy.

laxan qu qus kgiy ru thayan qu yulaq nya. s'agal nha gsak kkgiy. ru pgyan wawi Iga,
manuka la. mkiyay lga, bhqan nha pagqi trakis ru sxun ru mhnuk qu nuka lga, yaha qa blaq
knkwan. gba ru tluling snuka Tayal. mopuw msyaw bkwi Iga, thuyay mcira la. tnaran ru tnuga
s'agal nha mcira. t'aring mcira hga, syun nha tnuga tongan nha kinyusu na tnaran nway miray
qu tnaran. tnaq kinyusuw na nuka babaw tnaran lga, laxan qu tnuga la. ngahi ini ga tqciq kacing
ini ga mtumaw ru lhmiq na qyacing blingan s'agal nha tnuga. sazing tnaran pincira Iga, thuyay
mlos la. glosan qu s'agal nha mlos. blequn balay ptuqi ru mhul qu mlos gani ga ini k'ubu qu
wayay.

masuq mlos Iga, sxun Ibaq gesu ru plgan gbuli tmahuk qu wayay. mhugqing lga, plqyu balay
na wayay la. ini Iga, kmihuy rhiyan ru yupun kya qu ghutun, smamaw qyacing babaw ghutun
ru syun babaw qyacing qu wal sbun pala na nuka wal sxun lIbak gasu ru wal shzigan gsya qgbuli.
lomun qu ghotun ru blun uraw Iga, I'wan qutux gbyan Iga, galun Iru plqyu balay na wayay la.
pinwayay son nha qu yow qani. masuq pinwayay lga, blequn nha qmuzi sazing hhiran rrima ru
pgayan wawi qutux byacing tanux. skahul mnaga Iwi sasan ru pgyan wawi qutux byacing Iga,
musa si ktu plgyu qu wayay ma. ana qloxan uzi. sxun qmaci qu wayay lga, mtalah la. bgan
ngngiyang mpitu msyaw ryax qu wayay lga, maqalux qu wayay la. maki plqyu, mtalah ru
mgqalux na wayay lga, Impuw wayay qlsay ru tminun Iga, magaliq pintasan la. maki galiq lga,
ana nanu sqisun la.

uka balay gbagan qu yow tminun Tayal qani. ana ga, si ga muci hazi gqniyat mciyow qu
kknering Tayal ga, thuyay hlhun qutux ngasal nya.

